
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, ինչպես նաև «Նորմատիվ իրավական ակտերի մասին» օրենքի 33-րդ հոդվածը` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն NN 1, 2, 3, 4, 5 և 6 հավելվածների։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:





ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․ Անհրաժեշտությունը՝
	Հայաստանի Հանրապետության կառավարության ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է ՀՀ պետական եկամուտների կոմիտեի (այսուհետ՝ Կոմիտե) համար տեխնիկական ենթակառուցվածքի արդիականացման, գործող ենթակառուցվածքի հետ ինտեգրման և ներդրման ծառայությունների, ինչպես նաև սերվերային համակարգի ձեռբերման անհրաժեշտությամբ:
	2. Ընթացիկ իրավիճակը և խնդիրները՝
ա) Կոմիտեի «Մեկ կանգառ, մեկ պատուհան» համակարգի լրամշակման ծրագրի շրջանակներում ներդրվել է (առայժմ պիլոտային տարբերակով, սակայն անհրաժեշտ բոլոր ռեսուրսները հատկացված են) Միասնական հայտ համակարգը, որը պետք է ինտեգրվի «ՀՀ արտաքին առևտրի ազգային մեկ պատուհան» հարթակի հետ: Համակարգն ապահովելու է արտաքին տնտեսական գործունեության ընթացքում կիրառվող թույլատվական փաստաթղթերի ստացման համար անհրաժեշտ էլեկտրոնային հայտերի ներկայացումը, պատասխանատու գերատեսչությունների հետագա բիզնես գործընթացների իրականացումը (բացառությամբ ֆիզիկական միջամտություն պահանջողները) և համապատասխան թույլատվական փաստաթղթի գեներացումը:
«Մեկ կանգառ, մեկ պատուհան» համակարգը տեղադրված է Կոմիտեի մաքսային համակարգերը սպասարկող տվյալների պահոցում՝ զբաղեցնելով մաքսային համակարգերի համար նախատեսված տվյալների պահոցի ազատ ծավալները: Ներկա պահին տվյալների պահոցում ազատ կրիչների բացակայությունը կարող է հանգեցնել ինչպես մաքսային համակարգի, այնպես էլ «Մեկ կանգառ, մեկ պատուհան» համակարգի բնականոն աշխատանքի խաթարմանը:
Առկա և հետագա խնդիրների կարգավորման համար հրատապ անհրաժեշտություն է առաջացել ձեռք բերելու տեխնիկական ենթակառուցվածքի արդիականացման, գործող ենթակառուցվածքի հետ ինտեգրման և ներդրման (Կոմիտեի մաքսային համակարգերը սպասարկող տվյալների պահոցների (HPE 3PAR 8400) արդիականացման) ծառայություններ: 
Անհրաժեշտ ծառայությունների ձեռբքերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «Բի Լայն» ՍՊԸ-ի հետ 2021 թվականի մայիսի 21-ին կնքվել է «ՊԵԿ-ԲՄԾՁԲ-21/010» ծածկագրով պայմանագիր, որի գինը կազմում է 158.9 մլն դրամ:
բ) Արցախի Հանրապետության պետական եկամուտների կոմիտեի էլեկտրոնային կառավարման համակարգի պահուստային կրկնօրինակման բացակայության պատճառով անհնար է դառնում առկա հիմնական համակարգի փոխարինումն անրհրաժեշտ պահին, ինչը կարող է հանգեցնել մի շարք խնդիրների: 
Հնարավոր խնդիրները կարգավորելու համար հրատապ անհրաժեշտություն է առաջացել ձեռքբերելու նոր սերվերային համակարգ, որը կապահովի Արցախի Հանրապետության պետական եկամուտների կոմիտեի էլեկտրոնային կառավարման համակարգերի հետ էլեկտրոնային հարկային հաշիվների և հաշվապահական փաստաթղթերի փոխանակումն ու վավերացումը, ինչպես նաև դրանց վերաբերյալ տեղեկատվության կրկնօրինակումն ու պահպանումը: 
Սերվերային համակարգի ձեռբքերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «ԴՈՔՍ ՔՈՄՊՅՈՒՏՐ» ՍՊԸ-ի հետ 2021 թվականի մայիսի 19-ին կնքվել է «ՊԵԿ-ԷԱՃԱՊՁԲ-21/017» ծածկագրով պայմանագիր, որի գինը կազմում է 27.2 մլն դրամ:
	3․ Կարգավորման նպատակը և բնույթը՝
	Վերոնշյալ գործընթացներն ապահովելու և ընթացիկ խնդիրները կարգավորելու համար հարկավոր է իրականացնել Կոմիտեի տվյալների մշակման կենտրոններում տեղադրված մաքսային համակարգերը սպասարկող տվյալների պահոցների (HPE 3PAR 8400) արդիականացում՝ ավելացնելով նրանց ծավալները մաքսային համակարգի և այս նոր համակարգի բնականոն աշխատանքն ապահովելու համար, ինչպես նաև ձեռք բերել նոր սերվերային համակարգ, որը կտեղադրվի Կոմիտեի տվյալների մշակման կենտրոնում և կծառայի որպես Արցախի Հանրապետության պետական եկամուտների կոմիտեի էլեկտրոնային համակարգերի պահուստային կրկնօրինակման համակարգ:
Ելնելով վերոգրյալից Նախագծով առաջարկվում է ՀՀ 2021 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում 186.1 մլն դրամի չափով:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
4․ Ակնկալվող արդյունքը՝
Վերոնշյալ առաջնահերթ և անհետաձգելի խնդիրների լուծում, մաքսային համակարգի և «Մեկ կանգառ, մեկ պատուհան» համակարգի անխափան աշխատանքի ապահովում, Կոմիտեի բնականոն գործունեության ապահովում, ինչպես նաև Արցախի Հանրապետության պետական եկամուտների կոմիտեի էլեկտրոնային համակարգերի համար պահուստային կրկնօրինակման ապահովում:
5․ Նախագծի մշակման գործընթացում ներգրավված ինստիտուտները և անձինք՝
	ՀՀ պետական եկամուտների կոմիտե:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՑԱՆԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագիծը մշակվել է Հայաստանի Հանրապետության պետական եկամուտների կոմիտեի կողմից:
	
ՑԱՆԿ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ
	
1. ՀՀ 2021թ. պետական բյուջեի մասին ՀՀ օրենք,
2. ՀՀ կառավարության 2020 թվականի դեկտեմբերի 30-ի N 2215-Ն որոշում:

